Obligatorisk heimeoppgåve nr. 1 for IRSK2130/4130 ’Kontrastiv gælisk’
Oppgåva vert utlevert på førelesninga 19.02.2008. 

Oppgåva skal leverast inn til Kjetil Aasen på e-post kjaasen@gmail.com seinast den 04.03.2008. Obligatorisk eigenerklæringsskjema skal leverast på den fyrste førelesinga som Kjetil Aasen held etter dette.
Oppgåva skal vera på om lag 3 sider (ikkje medrekna framsida), Times New Roman, skriftstorleik 12, lineavstand 1 ½.
Framsida skal innehalda fylgjande:

· Emnekode og –namn

· Obligatorisk oppgåve nr. 1
· Våren 2008
· Ditt namn

· Dato for innlevering

Innleveringsfristen kan ikkje verta forlenga med meir enn tre dagar, og i so fall er det naudsynt med lækjarerklæring. Dette skal avtalast med emneansvarleg Kjetil Aasen so snøgt som råd.

Godkjende obligatoriske oppgaver (2 stk) er eit vilkår for å få taka skriftleg eksamen i emnet.

Hugs å gjeva opp dei kjeldene du har nytta! Dette er viktig! Sjå elles lekkja på emneskildringa ”reglene for riktig bruk av sitater og referanser” (http://www.hf.uio.no/sitat/). Her finn du òg eigenerklæringsskjemaet som skal leverast inn saman ved sida av oppgåvesvaret.
Som kjeldemateriale kan du bruka pensumlitteratur, førelesningsnotater og eventuelle andre kjelder.

Alle spørsmåla skal svarast på.
Oppgåve 1
A) Kva legg Kenneth Jackson i omgrepet Common Gaelic – felles gælisk? Kor lenge meiner Jackson det er grunnlag for å rekna med eitt felles språk for heile det gæliske språkområdet?

B) Gjer greie for kronologien i overgangen frå felles gælisk til austgælisk og vestgælisk. Kva for kjelder brukar Jackson for å tidfesta desse språkendringane? Nemn åtte døme på språkendringar som skil austgælisk frå vestgælisk. 
C) Gjer greie for kronologien i overgangen frå felles austgælisk til moderne skotskgælisk og mansk. Korleis har Jackson gått fram for å tidfesta denne overgangen? Nemn tre døme på språklege drag som er ulike i skotskgælisk og mansk.

Oppgåve 2
A) Det er vanleg å rekna med eklipsering i moderne irsk, medan ein reknar med nasalering i moderne skotskgælisk. Vis med fem døme kvar frå moderne irsk og skotskgælisk at dette skiljet i omgrepsbruken er relevant.

B) Gjer kort greie for eitt av dei to systema for nasalering i skotskgælisk som Carl Hj. Borgstrøm har skildra i The dialects of the Outer Hebrides (sjå utdelte kopiar og William Gillies ”Scottish Gaelic” s. 168-169).
